
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Annotatsiya. Mazkur maqolada maʼmuriy sudlarda prokuror ishtirokini samarali taʼminlash bilan bogʻliq amaliy 
masalalar tahlil qilingan. Xususan, soʻnggi yillarda mamlakatimizda amalga oshirilgan sud-huquq islohotlari va 

prokuror ishtirokida koʻrilayotgan maʼmuriy ishlar tahlili, yer munosabatlari sohasida yoʻl qoʻyilgan 
qonunbuzilishlar, hokim qarorlaridagi xatolarni tuzatish, soxta hujjatlar asosida mulk huquqini roʻyxatdan 
oʻtkazish kabi muammolar ochib berilgan. 

Kirish. Soʻnggi yillarda mamlakatimizda amalga oshirilayotgan sud-huquq islohotlari 

sud hokimiyati mustaqilligini taʼminlash, sudlar faoliyatida ochiqlik va shaffoflikni 

mustahkamlash, shu orqali fuqarolar hamda tadbirkorlarning huquq va qonuniy manfaatlarini 

himoya qilish kafolatlarini kuchaytirish imkonini beradi. “Yangi Oʻzbekiston – yangi sud” 

tamoyili asosida odil sudlovga erishish imkoniyatlarini kengaytirish, sohada ilgʻor xalqaro 

standartlarni joriy etish vazifalari belgilab olindi. Oʻzbekiston Respublikasi Prezidentining 

2023-yil 16-yanvardagi “Odil sudlovga erishish imkoniyatlarini yanada kengaytirish va sudlar 

faoliyati samaradorligini oshirishga doir qoʻshimcha chora — tadbirlar toʻgʻrisida”gi  

PF-11-sonli Farmoni [1] bilan “2023-2026-yillarga moʻljallangan sud tizimini sifat jihatidan 

yangi bosqichga olib chiqishning qisqa muddatli” Strategiyasi tasdiqlandi. Unda “Inson qadri 

uchun” gʻoyasi asosida chinakam adolatli sud tizimini shakllantirish va uni xalq manfaati hamda 

inson qadr-qimmatini samarali himoya qilishga yoʻnaltirish ustuvor vazifalardan biri etib 

belgilandi. Shuningdek, mazkur Farmon bilan odil sudlovni amalga oshirishga koʻmaklashuvchi 

ixtisoslashgan prokurorlar korpusi tashkil etildi va uning xodimlari zimmasiga sud ishlarini 

yuritishda taraflarning tortishuvchanligi va tengligi tamoyillarini toʻlaqonli amalga oshirish, 

sudlarning xolisligini taʼminlash hamda qonuniy va adolatli sud qarorlari qabul qilinishiga 

koʻmaklashish vazifalari yuklatildi. Boshqacha aytganda, endilikda prokuratura organlari sud 

jarayonida tortishuv muhitini taʼminlash orqali odil sudlovga erishishga masʼul tarkibiy qism 

sifatida faoliyat yuritadi.  

Adabiyotlar tahlili. Shu oʼrinda maʼmuriy protsessual qonunchilikda prokurorning sud 

ishini yuritishda qanday tartibda ishtirok etish masalasi ham muhim hisoblanadi. 

I.N.Lukyanova, L.N.Izotovalar sud jarayonida prokurorning ishtirokini anʼanaviy shaklda ikki 

turga boʼladi, jumladan, prokuror oʼz tashabbusi bilan sudlarga daʼvo ariza shaklda murojaat 

etadi; sud jarayonida oʼz xulosasini beradi yoxud qonun boʼyicha ishtirok etadi deb fikr 

bildirishgan [2]. O.S.Rogacheva esa prokurorning sudga daʼvo ariza shaklda murojaat qilishi 

hamda maʼmuriy ish boʼyicha oʼz xulosasini berish orqali ishtirok etishini koʼrsatadi [3]. 

А.S.Fedinaning fikricha, maʼmuriy sud ishlarini yuritishda prokuror fuqarolik 

protsessidagi ishtiroki kabi ikki xil shaklda qatnashadi: birinchidan fuqarolarning huquq va 

erkinliklari, qonuniy manfaatlarida, maʼlum bir shaxslar yoki davlat manfaatida, oʼzini-oʼzi 

boshqarish organlari va boshqa shaxslar manfaatida sudga ariza bilan murojaat qiladi; 

ikkinchidan, sud protsessida boshqa shaxslarning maʼmuriy ishlarida qatnashadi va oʼz 

xulosasini beradi [4].  

Baʼzi adabiyotlarda prokurorning maʼmuriy sudlarda ishtirok etishining uchinchi shakli 

sifatida qonuniy kuchga kirmagan va kuchga kirgan sud qarorlariga nisbatan munosabat 

bildirishi ham koʼrsatilgan [5]. 

N.А.Chechinaning fikricha, prokuror fuqarolik protsessi ishtirokchilari kabi ishda 

ishtirok etib, uning asosiy vazifasi jamiyat manfaatlarini, qonuniylikni himoya qilishdan iborat. 

Prokuror vakil sifatida taklif qilinadi [6]. Boshqa bir olimlar esa prokurorning sud protsessida 

davlat manfaatlarini koʼzlab uning vakili sifatida ishda ishtirok etishini koʻrsatadi [7].  

Sh.Shayzakov esa prokurorning maʼmuriy ishda ishtirokini uning alohida huquqiy 

maqomi bilan tavsiflaydi [8]. 

MSIYtKda prokuror ishtirok etishi shart boʼlgan toifalar belgilanishi prokuratura 

organlarining masʼuliyatini yanada kuchaytirishga, fuqarolar va yuridik shaxslarning huquq va 

manfaatlarini himoya qilishga xizmat qiladi. 

Shuningdek, 2023-yil 25-dekabrdagi Oʻzbekiston Respublikasining OʻRQ 889-son 

Qonuni bilan Maʼmuriy sud ishlarini yuritish toʻgʻrisidagi kodeksga qoʻshimchalar kiritilib, unga 

koʻra maʼmuriy sudlarda yerga oid huquqiy munosabatlar bilan bogʻliq ishlar koʻrilishida 

prokurorlarning ishtiroki majburiy qilib belgilandi. 

Natijada, prokurorlarning maʼmuriy sudlarda koʻriladigan bu toifadagi ishlarda ishtiroki 

oʻtgan yillarga nisbatan sezilarli darajada oshdi. 

Tahlil va natijalar: Birgina, joriy yilning 6 oyida maʼmuriy sudlarda hokimlik va kadastr 

organlarining yerga oid qarorlarini (harakatlari yoki harakatsizligini) haqiqiy emas 

(gʻayriqonuniy) deb topish bilan bogʻliq koʻrilgan 2 867 ta ishlarda prokuror ishtiroki 

taʼminlanib, ular boʻyicha asosli fikrlar berilgan. 

Prokurorlar tomonidan kelishilmagan 160 ta sud qarorlari yuqori instansiyalarda 

prokuror protestlari asosida qonunga muvofiqlashtirilgan. 

Bosh prokuraturada (soʻnggi ikki yilda) mazkur toifadagi ishlarning sudlarda koʻrilishi 

ahvoli oʻrganilganida, ushbu yoʻnalishda oʻz yechimini kutayotgan ayrim masalalar borligi 

aniqlandi. 

Birinchidan, fuqarolarning hokim qarorlarida yoʻl qoʻyilgan xatolarni tuzatish haqidagi 

murojaatlari tuman — shahar hokimliklari tomonidan Oʻzbekiston Respublikasi Prezidentining 

2021-yil 8-iyundagi PF-6243-sonli Farmoniga muvofiq, goʻyoki mazkur masalada qaror qabul 

qilish vakolatlari cheklanganligi vaji bilan murojaatlarga asossiz rad javoblari berib kelingan. 

Vaholanki, ushbu Farmon bilan hokimliklarning faqat yerga oid qarorlar qabul qilish 

vakolati cheklangan. 

Misol uchun, Payariq tuman hokimining 2017-yil 14-dekabrdagi uy-joyga mulk huquqini 

belgilash haqidagi qarorida Sh.Mahamatqulovning otasining ismi koʻrsatilmaganligi bois, 

qarorga shuni qoʻshishni soʻrab qilgan murojaati hokimlik tomonidan yuqoridagi Farmonga 

asosan  vakolati  yoʻqligi  vaji  bilan  rad  etilgan. 

Samarqand tumanlararo maʼmuriy sudining 2024-yil 6-martdagi qarori bilan 

hokimlikning ushbu harakati gʻayriqonuniy deb topilib, qarorga oʻzgartirish kiritish  

majburiyati  yuklatilgan [9]. 

Oʻrganishda maʼmuriy sudlar tomonidan 412 ta hokim qarorlaridagi xatoliklarni 

tuzatish yoki oʻzgartirish bilan bogʻliq koʻrilib qanoatlantirilgan ishlarning aynan 357 tasini 

familiya, ism va ota ismini yozilishidagi xatolarni tuzatish bilan bogʻliq ishlar tashkil etgan. 

Mahalliy hokimliklar tomonidan qonunni amaliyotda toʻgʻri tatbiq etmasliklari 

fuqarolarning asosli eʼtirozlariga hamda ortiqcha sarson boʻlishlariga sabab boʻlgan. 

Ikkinchidan, sudlar tomonidan “Maʼmuriy tartib — taomillar toʻgʻrisida”gi Qonun 

talablari buzilganligi (arizachining ishtiroki taʼminlanmaganligi va h.k.) asosi bilan 49 ta hokim 

qarorlari haqiqiy emas deb topilgan.  

Shu oʼrinda Sh.Shayzakovning maʼmuriy tartib taomillar buzilishi oqibatida, 

fuqarolarning huquqlari va manfaatlariga putur yetkaziladigan boʼlsa, bevosita kelib chiqqan 

nizolar odil sudlov tomonidan koʼrib chiqilishi maqsadga muvofiqligi haqidagi fikrlarini 

quvvatlaymiz [8]. Nazarimizda bu taraflarga ochiq sud majlisida dalillar taqdim etish va oʼz 

huquqlarini himoya qilish imkoniyatini yaratadi. 

Sud amaliyotida dastlabki hokim qarorlari oʻz kuchida qolishi oqibatida, bu kabi ayrim 

noqonuniy qarorlarga nisbatan manfaatdor idoralar tomonidan munosabat bildirilmasdan 

qolingan. 

Masalan, Fargʻona shahar hokimining 20.02.2020-yildagi qarori bilan J.Isaqovga mahalla 

binosi hamda mehmonxona qurish uchun 14 700 kv.m. yer maydoni noqonuniy ajratilganligi 

aniqlanib, shahar hokimining qarori prokuror protestiga asosan 15.03.2021-yilda bekor 

qilingan. 

Fargʻona tumanlararo maʼmuriy sudining 19.08.2024-yildagi qarori bilan tuman 

hokimining ushbu qarori qabul qilinishida arizachi ishtirok etmaganligi va fikri 

tinglanmaganligi uchun haqiqiy emas deb topilgan [9]. 

Biroq, ushbu dastlabki noqonuniy hokim qarorini haqiqiy emas deb topish maqsadida 

bironta manfaatdor idora tomonidan sudga ariza bilan murojaat qilinmagan. 

Oʻrganishda, dastlabki hokim qarori 15.03.2021-yilda bekor boʻlgan boʻlishiga 

qaramasdan, J.Isaqov nizoli yerda va boshqa manzilda ikkita koʻp qavatli binolar qurib, ularni 

boshqa shaxslarga sotib yuborganligi aniqlandi. Ushbu holat boʻyicha tegishli prokuror nazorati 

hujjatlari qoʻllanildi.  

Uchinchidan, kadastr organlari tomonidan haqiqiy boʻlmagan (soxta) qarorlarga 

asosan kadastr hujjatlari shakllantirilib, mulk huquqini davlat roʻyxatidan oʻtkazish holatlari 

ortgan. 

Birgina, Qashqadaryo viloyatida 32 ta holatda oʻzboshimchalik bilan qurilgan uy — 

joylarga nisbatan mulkka egalik qilish haqidagi soxta hokim qarorlari tayyorlanib taqdim 

qilinishi oqibatida, kadastr organlari tomonidan 19 200 kv.m. maydonda joylashgan mulkka 

nisbatan egalik huquqi asossiz davlat roʻyxatidan oʻtkazilgan. 

Yakkabogʻ tumanida esa, “Qodir meva agro” MChJ tomonidan Oliy sudda koʻrilmagan 

ish boʻyicha sud qarori soxtalashtirilib, kadastrlar palatasiga taqdim qilingan va 9 gektar yer 

maydoni jamiyat nomiga davlat roʻyxatidan noqonuniy  oʻtkazilishiga erishgan. 

Kadastr pasportini shakllantirish va davlat roʻyxatidan oʻtkazishni tartibga soluvchi 

qonun hujjatlarida kadastr organlariga hujjatlarni haqiqiyligini tekshirish majburiyati 

yuklatilma-ganligi bois, bu kabi qonunbuzilishi holatlari sodir etilgan. 

Oʻrganish davomida bu toifadagi sud qarorlariga nisbatan keltirilgan jami 65 ta protest 

qanoatlantirilishi natijasida 21,3 gektar (5 395 kv.m bino — inshoot) yer maydoni davlat 

zaxirasiga, 2,3 gektar (7 839 kv.m bino — inshoot) yer maydoni qonuniy egalariga qaytarildi. 

Shuningdek, 704 gektar yer maydoni va 8 636 kv.m bino — inshootni davlat zaxirasiga 

qaytarish bilan bogʻliq noqonuniy hokim qarorlarini haqiqiy emas deb topish haqida sudlarga 

7 ta arizalar kiritildi. 

Hokimlik va sud qarorlarini soxtalashtirilganligi hamda er maydonlarini noqonuniy 

oʻzlashtirganligi holatlari yuzasidan 4 ta jinoyat ishlari qoʻzgʻatildi. 

Qonunchilikni qoʻllashdagi muammolar va boʻshliqlarni toʻldirish, kelgusida bu kabi 

salbiy holatlarni oldini olish maqsadida Vazirlar Mahkamasiga axborot, qonunbuzilishi 

holatlari va ularni bartaraf etish maqsadida Iqtisodiyot va moliya vazirligi huzuridagi Kadastr 

agentligiga taqdimnoma kiritildi. 

Taʼkidlash joizki, boshqarmada soha faoliyati bilan bogʻliq qonunlar va qonunosti 

hujjatlari, Bosh prokurorning sohaviy buyrugʻiga asosan sudlarda maʼmuriy organlarning 

qarorlari hamda ular mansabdor shaxslarining harakatlarini nizolashish bilan bogʻliq maʼmuriy 

ishlarda prokuror vakolatini samarali taʼminlashga alohida eʼtibor qaratilgan boʻlib, sudlar 

tomonidan qonuniy va asosli qarorlar qabul qilinishiga doimiy koʻmaklashilmoqda [10]. 

Maʼmuriy sudlarda koʻriladigan har bir ish prokurorlarning eʼtiborida boʻlib, shaxsning 

buzilgan huquqlari va qonuniy manfaatlarini sud orqali himoya qilishga alohida ustuvor vazifa 

sifatida qaralmoqda. 

Sud-huquq islohotlari doirasida prokurorning maʼmuriy sudlaridagi ishtiroki tobora 

takomillashtirilmoqda. Yuqorida taʼkidlanganidek, yangi tartib va qonun normalari 

prokurorlarga maʼmuriy nizolarda faol ishtirok etish vakolatini berish barobarida, ular 

zimmasiga sud jarayonida qonuniylikni taʼminlash va fuqarolarning huquqlarini ishonchli 

himoya qilishdek masʼuliyatli vazifani yuklaydi. Amaliyotda bu oʻz samarasini bermoqda: 

prokurorlar ishtirok etgan ishlar boʻyicha noqonuniy qarorlar protest tartibida bekor 

qilinmoqda, yer-mulkka doir qonunbuzarliklar fosh etilib, bartaraf qilinmoqda. Muxtasar 

aytganda, prokurorning odil sudlovni taʼminlashdagi faol ishtiroki sudlar tomonidan qonuniy 

va asosli qarorlar qabul qilinishiga koʻmaklashmoqda.  

Xususan, mazkur mexanizm orqali fuqarolar hamda davlatning qonun bilan 

qoʻriqlanadigan manfaatlari sud orqali toʻla himoya topishi, sudlarda ish koʻrishda qonuniylik 

yanada mustahkamlanishi taʼminlanadi.  

Nazarimizda, prokuror barcha maʼmuriy va ommaviy huquqiy munosabatlardan kelib 

chiqadigan ishlar boʼyicha sud majlisida ishtirok etishga vakolatli boʼlib, bu orqali prokuror 

fuqarolar va yuridik shaxslarning, shuningdek jamiyat va davlatning huquqlari va qonun bilan 

qoʼriqlanadigan manfaatlarini himoya qilish imkoniyatiga ega. 

Xulosa. Yangi Oʻzbekiston sharoitida “inson qadri uchun” adolatni taʼminlash tamoyilini 

amalda roʻyobga chiqarishda maʼmuriy sudlarda prokuror ishtirokining samarali yoʻlga 

qoʻyilishi muhim oʻrin tutadi. Islohotlar doirasida qabul qilingan qonuniy chora-tadbirlar 

natijasida sudlar faoliyatida davlat va jamiyat manfaatlarini himoya qilish bilan bogʻliq tizimli 

muammolar hal etib borilmoqda. Shu bilan birga, prokurorlar oʻz vakolatlarini amalga oshirish 

chogʻida fuqarolarning huquq va erkinliklariga rioya etish, sudning mustaqilligi va xolisligiga 

xalal bermaslik tamoyillariga qatʼiy amal qilmogʻi lozim. Zero, adolatli sudlovni taʼminlashda 

prokuratura va sud tizimlarining hamohang faoliyat yuritishi yuksak natijalarga, yurtimizda 

qonun ustuvorligini mustahkamlashga xizmat qiladi. 

